
PROGRAM GOTONG ROYONG & JELAJAH HIJAU 
(TANAM POKOK)

Pada 28 Mei 2022  bersamaan hari Sabtu dan bertempat di 
Rimba Ilham Campground, Kangar, Perlis telah dilaksanakan 
Program Gotong Royong dan Jelajah Hijau. Turut hadir 
adalah seramai 21 peserta daripada Trash Hero Perlis , 
Komuniti Rimba Ilham Campground , UiTM Cawangan Perlis 
dan Jabatan Perhutanan Perlis, SWCorp, E-Idaman

Objektif program tersebut adalah untuk melakukan kerja-
kerja sukarelawan, membersihkan kawasan rekreasi 
pelancongan negeri Perlis dan memupuk semangat 
cintakan alam sekitar, menerapkan budaya menjaga alam 
sekitar, terutamanya kawasan-kawasan yang dilindungi dan 
dipelihara supaya dapat mewujudkan satu budaya pemikiran 
“Cintakan Alam Sekitar” serta menjadikan pendekatan awal 
untuk mengindahkan lagi taman rekreasi bersama komuniti 
negeri Perlis. Sebanyak 11.3 kilogram sampah berjaya 
dikumpulkan semasa aktiviti gotong-royong dijalankan 
manakala sebanyak 30 anak pokok meranti telah berjaya 
ditanam. 

Program ini telah memberi impak yang besar terhadap 
komuniti dan pelajar-pelajar di mana ianya dapat meningkatkan kesedaran masyarakat tentang kepentingan menjaga kebersihan 
alam sekitar. Ia turut membawa perubahan terhadap tahap kebersihan alam sekitar yang kini bebas daripada sampah sarap. Selain 
itu, program ini telah  memupuk sikap untuk sentiasa berbakti kepada alam sekitar dengan melakukan usaha-usaha pelestarian alam 
sekitar dengan menanam pokok dan melakukan pembersihan sungai. Program ini menjadi titik perubahan dalam diri peserta untuk lebih 
menghargai alam sekitar dengan mengamalkan penjagaan alam sekitar sebagai rutin harian yang mampu membawa perubahan sikap 
dalam kelompok komuniti secara keseluruhannya.

PROGRAM MANGROVE 
PLANTING SEMPENA KEMPEN 

PENGHIJAUAN MALAYSIA

Pada tarikh 29 Mei 2022  bersamaan hari Ahad telah berlangsungnya Program 
‘Mangrove Planting’ bersempena Kempen Penghijauan Malaysia di Pulau 
Ketam Kuala Perlis, Perlis yang dijayakan oleh pakar dari Trash Hero Perlis , 
UiTM Perlis Nature Club dengan kerjasama Jabatan Perhutanan Negeri Perlis 
serta komuniti 
setempat.

Seramai 16 Hero dari Trash Hero Perlis, dan 80 orang pelajar dari UiTM Perlis 
Nature Club telah hadir bagi menjayakan program ini. Sebanyak 500 batang 
anak pokok bakau kurap telah berjaya ditanam di kawasan Hutan Simpan 
Pulau Ketam. Penanaman 11, 800 batang anak pokok bakau semasa Program 
Kembara Hijau bersama Himpunan Outdoorians Malaysia (HOM) sempena 
Kempen Penghijauan Malaysia dan sambutan Hari Hutan Antarabangsa 
Peringkat Negeri Perlis 2022 telah berjaya dilaksanakan di sekitar Perlis. 
Program ini telah dirasmikan oleh Duli Yang Teramat Mulia Tuanku Raja Muda 
Perlis & Duli Yang Teramat Mulia Tuanku Raja Puan Muda Perlis di Kompleks 
Basikal Lasak, Perlis.

